
538 EUSKAL-ERRIA 

GABON-KANTAK 

KANTARTEA 

Zeruak eta lurra, 
Danak poztze arren, 
Jaungoikoa gaur gizon 
Jayo da Belenen. 

KANTALDIAK 

Barri onak daukaguz 
Gizon eta andrak, 
Seme bat egin deusku 
Dontzella dan Amak; 
Betetana badoaz 
Igarlen esanak, 
Baita Aitalenenen 
Icharopen danak. 

Goyak utsik ichirik 
Datoz aingeruak, 
Zabal dituezala 
Guztiak eguak; 
Pozgarri dira euren 
Kantu ta bertsuak, 
Direalako danak 
Bake santuzkuak. 

Adoretara datoz 
Zeruen Jaubea, 
Egin arren mundura 
Sarrera pobrea; 
Dakielako dala 
Euren Egillea, 
Gizondurik jayo dan 
Jaungoiko Umea. 

Isaias-ek ikusi 
Anchiña ebana, 
Orra lasto gañean 
Umillik etzana; 
Izanik Jauregitzat 
Zeru bat daukana, 
¿Korta bat da echetzat 
Emen jagokana? 

Andikirik bat ez da, 
Artzain umildea, 
Agurtutera dator 
Dabiden semea; 
Izanik Erregien 
Bera erregia, 
Aska baten daukana 
Jayotzako oya. 

Negarrez dago eta, 
Goazan poztutera, 
Otzak ill ez dagian 
Baita berotzera, 
Ongi etorri on bat 
Goazan emotera, 
Agertu jakulako 
Mesias lurrera. 

Zatoz ordu onean, 
Jesuscho gugana, 
Zure premiñan charto 
Gengozanok gana; 
Erdu zorionean 
Zeru-lurren Jauna, 
Desegitera gure 
Illuntasun dana. 

Utsik zarealako 
Gure Eguzkia, 
Baita gure bidea 
Ta Egi guztia, 
Zerua izan dedin 
Zuk zeuk idigia 
An sartzeko gizona 
Baita erosia. 

FELIPE ARRESE TA BEITIA. 

NERE AMARI 

Bi gauza eder maitagarriyak 
maitatzen ditut geiyago 
nere aberatstasuna eta 
izate guziak baño: 
Euskaldunaren omen aundiya 
munduban dan arteraño, 
eta bestia.... ¡nere amacho....! 
¡zure biotzian dago....! 

EMETERIO ARRESE. 


